
Ви благодарам што ми дозволивте да Ви се обратам денеска по повод 
отпочнувањето на програмата за почетна обука на Првата генерација на кандидати 
за судии и јавни обвинители.  
 
Овој настан означува многу значаен момент за Македонија. Тој означува 
воспоставување на она за кое ние се надеваме дека ќе биде одржлив модел на 
едукација и обука на идните судии и обвинители. Со овој чекор, Македонија ги 
зајакнува своите заложби за поддржување на процесот на судските реформи, 
процес кој мора да се забрза со цел Македонија да ги постигне своите 
Евроатлански аспирации.  
 
Судство и Јавно обвинителство, кои се компетентни, професионални, независни, 
непристрасни и ефикасни, претставуваат клучен предуслов за зајакнување на 
владеењето на правото, привлекување на странски инвестиции, и ефективно 
спречување на трговијата со луѓе, дрога и оружје. Ефикасната јуриспруденција и 
ефективно, непристасно спроведување на законите – на сите нивоа и секој стадиум 
од процесот – се неопходни за секоја функционална демократија, демократија 
карактеризирана со владеење на правото и почитување и заштита на човековите 
права. 
 
Обвинителите мораат да ги имаат алатките кои им се потребни за ефикасно да ја 
извршуваат нивната работа. Судовите мораат да бидат во можност да обезбедат 
брза и непристрасна правда.  
 
За ова да се случи, од суштинско значење е, владата и опозицијата да работат 
заедно, без понатамошни одложувања, на усвојување на Законот за Јавно 
обвинителство и Законот за Управен суд. Ние сме охрабрени од изјавите на 
Претседателот, Премиерот, и лидерите на политичките партии, вклучително и на 
опозицијата, дека имаат намера да преземат конкретни чекори кон комплетирање 
на Судскиот совет на РМ, највисок приоритет од владеењето на правото поврзано 
со аспирациите на Македонија за членство во НАТО.      

Како што на сите ни е познато, времето е кратко и крајниот рок за исполнување на 
условите за членство во НАТО брзо наближува. Ние Ве поддржувавме и ќе 
продолжиме да Ве поддржуваме во спроведувањето на активностите за 
достигнувањето на овие цели.  
 
Но, сите гранки на власта – извршната, судската и законодавната – и политичките 
партии во Македонија, ја сносат одговорноста за изнаоѓање решенија и нивно 
спроведување сега, пред донесувањето на одлуката за проширување на НАТО во 
2008 година.  
 
Почнувајќи од 2000 година, Амбасадата на САД во Македонија преку УСАИД, има 
обезбедено повеќе од 1.5 милиони долари техничка помош и финансиска поддршка 
за Центарот за континуирана едукација на судии со цел зголемување на неговите 
капацитети за обука на судии и други правни професии и помош Центарот да 
прерасне во национален институт за обука. 
 
Центарот обучи повеќе од 60 судски обучувачи кои обезбедија професионална 
обука за повеќе од 5.000 судии и судска администрација. 
 
Ние исто така го поддржавме развивањето на поструктуирана и сеопфатна 
програма; развивање на професионален факултет за правосудна и неправосудна 
администрација; и обука на судска администрација. Задоволни сме што многу од 
курсевите развивани со наша поддршка се вклучени во програмата на Академијата.  
 
Амбасадата на САД, преку Министерството за правда на САД – ОПДАТ и УСАИД, 
со задоволство ја продолжува соработката со Академијата за обука на судии и 
јавни обвинители. Јас, денеска тука, Ви ја потврдувам поддршката на Владата на 
Соединтетите Американски Држави и техничката помош на Академијата во 
имплементирањето на нејзината програма за обука.  
 
И на крај, ñ честитам на Академијата – на нејзиниот Управен одбор, директорот, 
програмскиот совет и сите уважени експерти и едукатори – на успешниот почеток 
на оваа програма за почетна обука.  
 
Би сакала исто така да оддадам признание на придонесот на Владата на 
Македонија, чија поддршка овозможи Академијата да стане целосно 
функционална. И најважно, моите срдечни честитки до 27-те кандидати за судии и 
јавни обвинители кои беа примени во првата генерација на програмата за почетна 
обука на Академијата. На секој од Вас му посакувам многу успех, прво во оваа 
програма, а потоа и како на добро квалификувани професионалци. Потребни сте и 
на Вашата земја. 

